
 

ሮመዳን የኢባዳና የሥራ ወር 

 

ምስጋና ሁሉ በተከበረው መጽሐፉ  

لَّكُمْ  كُمْ لَعَ ِ ل ْ ن قـَب امُ كَمَا كُتِبَ عَلَى الَّذِينَ مِ َ ْكُمُ الصِّي نُوا كُتِبَ عَلَي ا أَيُّـهَا الَّذِينَ آمَ َ ي
تـَّقُونَ   ይገባው ጌታ ለአለማቱ ለአለው                               تـَ

ትርጉሙም (እናንተ ያመናችሁ ሆይ! ፆም በነዚያ ከናንተ በፊት በነበሩት (ህዝቦች) 
ላይ እንደተጻፈ በናንተም ላ ተጻፈ፡፡ (ተደነባ) ልትጠነቀቁ ይከጀላልና) ማለት 
ይሆናል፡፡  

ብቸኛ ከሆነው ለሱም አጀጋሪ ከለለው አላህ በስተቀር በእውነት 
የሚገዙት አምላክ እንደሌለ እመሰክራለሁ፡፡ እንዲሁም በተከበረው 
ሓዲሳቸው (የረመዳንን ወር  በሙሉ እምነትና ምንዳን አስቦ የፆመ ሰው 
ከዚያ በፊት የሰራው ወንጀሉ ይማርለታል) ያሉት ነብያችን ሰይዲና 
ሙሐመድም የሱ ባሪያና መልእክተኛ በመሆናቸውም እመሰክራለሁ፡፡ 
ጌታዬ ሆይ! በርሳቸው፣ በቤተሰቦቻቸው፣ በባልደረቦቻቸውና አስከ እለተ 
ቂያማ ድረስ በመልካም ምግባር በተከተሏቸው ምእምናን እዝነትህን፣ 
ሰላምህንና በረከትህን አውርድ፡፡  
 

ከዚህ በመቀጠልም 

ታላቁ አላህ በችሮታው ለባሮቹ የደጋግ ነገሮች ወራቶች አድርጓል፡፡ በነሱም 
ችሮታዎች በተከታታይ ይገለፃሉ፣ እዝነቶች ይወርዳሉ፣ ምንዳዎችም እጥፍ ድርብ 
ይሆናሉ፡፡ ነብያችን (ሶ.ዐ.ወ.) እንዲህ ይላሉ (ለጌታችሁ (ዐ.ወ.) በዘመናችሁ ቀናት 
ችሮታዎች አሉት፣ እነሱንም ለማግኘት ጣሩ፡፡ ምናልባትም አንዲያችሁ ከነዚያ 
ችሮታዎች አንዱ ያጋጥመውና ከዚያ በኋላ እሰከምንጊዜም መናጢነት የማያገኘው 
ሊሆን ይችላልና)፡፡ ከነዚህ ወራቶች በክብር እጅግ ታላቁ በረከቱና ልግስናው 
የበዛው የወራቶቹ ሁሉ ሊቅ የሆነው የሮመዳን ወር ነው፡፡ የሮመዳን ቀናት ከቀናት 
ሁሉ የበለጡ፣ ሌሊቶቹም ከሌሊቶች ሁሉ ሌሊቶች የጸዱ ናቸው፡፡ ነብያችን 
(ሶ.ዐ.ወ.) በረመዳን ወር መምጣት ይደሰቱና በዚህ በፈጣሪ ስጦታም 
ባልደረቦቻቸውን ያበስሩ ነበር፡፡ አቡ ሁረይራ የተባሉ የነብያችን ባልደረባ የአላህ 
ምልእክተኛ እንዲህ አሉ ሲሉ አውርተዋል (የተባረከ የሆነው የሮማዳን ወር 



መጣላችሁ፡፡ እንዲተፆሙት አላህ ግድ አድርጎባችኋል፡፡ በሱም የሰማይ በሮች 
ይከፈታሉ፡፡ የገሀነም በሮች ደግሞ ይዘጋሉ፡፡ አመጸኛ ሰይጣናትም ይጠፈራሉ፡፡ 
በሱም ለአላህ የሆነች ከአንድ ሽህ ወራቶች የምትበልጥ ሌሊት አለች፡፡ የሷን 
መልካም ያጣ መልካሙን ሁሉ አጣ)፡፡ 

(ከነሱ አላህ ይውደድና) የነብያችን ባልደረቦች አላህ ለሮመዳን ወር 
እንዲያደርሳቸውና በሱም ለመልካም ስራ እንዲያበረታቸው አላህን ይለምኑ ነበር፡፡ 
ኢብን ረጀብ የተባሉ ሊቅ እንዲህ ብለዋል፡፡ ብዙሃኑ የነብዩ ባልደረቦች ስድስቱን 
ወራት አላህ ለሮመዳን እንዲያደርሳቸው ይለምኑ ነበር እንዲሁም ስድስቱን ወራት 
ደግሞ አላህ ከነሱ ሮመዳንን እንዲቀበላቸው ይለምኑ ነበር፡፡ ያህያ ኢብን አቢ 
ከሲር የተባሉት ሊቅ ደግሞ የባልደረቦች ፀሎት ‹ጌታዬ ሆይ! ለሮመዳን አሳልፈህ 
ስጠኝ ሮመዳንንም ለኔ ስጠኝ አሱንም ከኔ የወደድህ ስትሆን ተቀበለኝ› የሚል ነበር 
ሲሉ አውርተዋል፡፡ 

(ከሳቸው አላህ ይውደድና) ጃቢር ኢብን አብዲላህ የተባሉ ባለደረባ የሚከተለውን 
አውርተዋል፡፡ ነብያችን (ሶ.ዐ.ወ.) አንድ ቀን ወደድስኩር መንበር ሲወጡ 
የመጀመሪያውን ደረጃ ከወጡ በኋል አሚን አሉ፡፡ ሁለተኛውንም ከወጡ በኋላ 
አሚን አሉ፡፡ ከሦስተኛውም በኋላ እንደዚሁ አሚን አሉ፡፡ ያን ጊዜ ባልደረቦች 
ያለህ መልእክትኛ ሆይ! ሦስት ጊዜ አሚን ሰትሉ ሰማን አሉ፡፡ ነብያችንም 
(ሶ.ዐ.ወ.) (የመጀመሪያውን ደረጃ በወጣሁ ጊዜ ጂብሪል (ዐ.ሰ.) መጣና ‹አንድ 
ባሪያ የሮመዳን ወር መጥቶለት አላህ ሳይመርለት ያሳለፈው ሰው መናጢ ሆነ› አለ 
ያን ጊዜ ታዲያ እኔ አሚን አልኩኝ አሉና ቀጠሉ…) 

ከጥቂት ቀናት በኋላ ይህን የተከበረ እንግዳ ለመቀበል በምንዘጋጅበት ወቅት 
የአላህን መላክተኛ (ሶ.ዐ.ወ.) እንዲሁም የተከበሩ ባልደረቦቻቸው በዚህ በተከበረ 
ወር ይሰሩት የነበረውን ኢባዳ አይነት በመስራት ፈለጋቸውን ልንከትል ይገባል፡፡ 
በመሆኑም አንድ ሙስሊም በዚህ ወር ኒያውን (ሀሳቡን) ማደስ ይኖርበታል፡፡ ኒያ 
የኢባዳ ምስጢር በመሆኗ የባሪያዎች ደረጃ የሚበላለጠው በሷ ነው፡፡ ነብያችን 
(ሶ.ዐ.ወ.) አንዲህ ብለዋል፡፡ (ሥራዎች የሚመዘኑት በኒያ ነው፡፡ ማንኛውም ሰው 
የኒያውን ውጤት ያገኛል፡፡ ጉዞው ወደአላህና መላክተኛው የሆነ ሰው ጉዞው 
ወደአላህና መላክተኛው ነው፡፡ ጉዞው ሃብት ለማግኘት ወይም አንዲት ሴት 
ለማግባት የሆነ ሰው ደግሞ ጉዞው ለተጓዘለት ነገር ነው)፡፡ 

(ከሳቸው አላህ ይውደድና) አቡ ሁረይራ የተባሉ ባልደረባም የሚከተለውን 
አውርተዋል፡፡ የአላህ መላክተኛ እንዲህ አሉ (አላህ (ዐ.ወ.) አንዲህ አለ ማንኛውም 
የሰው ልጅ የሠራው ሥራ የራሱ ነው፡፡ ከፆም በስተቀር እሱ የኔ ነው ምንዳውን 
እኔ በራሴ ነው የምሰጠው፡፡ ፆም መከታ ነው ፡፡ አንዳችሁ ፆም በሚይዝበት ቀን 
እርኩስ ቃል አይናገር አንዲሁም ደምጹን ከፍ አያደርግ፡፡ አንድ ሰው ቢሰደበው 



ወይም ሊታገለው ቢሞክር እኔ ፆም የያዝኩ ሰው ነኝ ይበል የሙሐመድ ነፍስ 
በእጁ በሆነችው ጌታ ይሁንብኝ የአንድ ፆመኛ አፍ ጠረን ከአለህ ዘንድ ከምስክ 
መዓዛ የበለጠ ነው)፡፡ 

እንዲሁም ማንኛውም ሙስሊም በሮመዳን ውር ለአላህ መገዛትና መልካም ሥራን 
ሊያበዛ፣ አንዲሁም ነብያችን(ሶ.ዐ.ወ.) ያዘዙትንና ይሠሩት የነበረውን ሁሉ 
ሊፈጽም ይገባል፡፡ ለምሳሌ ፈጥነን እንዲናፈጥር እንዲህ በማለት ያዙ ነበር፡፡ (የኔ 
ህዝቦች ፈጥነው ከማፍጠርና የሌሊት ምግብንም ዘግየት ከማድረግ እስካልተወገዱ 
ድረስ ደግ ነግር አይርቃችውም) እንዲሁም (በሌሊት ምግብን ውሰዱ በሱም 
በረከት አለና)፡፡ በአንፃሩም ደግሞ አንድ ሙስሊም መግብንም ሆነ መጠጥን 
ከማባከን ሊቆተብ ይገባል፡፡ ታላቁ አላህ እንዲህ ብሏል፡ 

لاَ تُسْرِفُ    ُوا وَ ب اشْرَ ينَ وَكُلُوا وَ ُحِبُّ الْمُسْرِفِ نَّهُ لاَ ي  وا  إِ

ትርጉሙም (ብሉም ጠጡም አታባክኑም እርሱ አባካኞችን አይወድምና) ማለት 
ነው፡፡ የላህ መላክተኛም (ሶ.ዐ.ወ.) አንዲህ ብለዋል፡ (አንድ ሰው ከሆዱ የበለጠን 
እቃ በተንኮል ሊሞላ አይችልም፡፡ የአደም ልጅ አካላቱን የሚያቆሙ ጥቂት 
ኩርሻዎች ይበቁታል፡፡ ከዚያ በላይ ካልጨመርኩ ብሎ አንቢ ካለ ደግሞ ሲሶውን 
ለምግቡ ሲሶውን ለመጠጡና ሲሶውን ለስትንፋሱ ያድርግ) 

በዚህ በተከበረው ወር ባለጸጋዎች የድሆችን እጦት በልባቸው ቢያስቡት አንዴት 
መልካም በሆነ ነበር፡፡ የሮመዳን ውር የልግሳና፣ የቸርነትና የስጦታ ወር እንደሆነ 
ይታወሳል፡፡ በዚህ ወር ለሙታን ልጆች፣ ባል ለሞተባቸው ሴቶች፣ ለድሆችና 
ለምስኪኖች እገዛ በማድረግ የርህራሄ፣ የእዝነትና የመራራት ትርጉም ጎልቶና ደምቆ 
ይታያል፡፡ ነብያችን (ሶ.ዐ.ወ.) በማንኛውም ጊዜ የሚያደርጉት ቢሆንም በሮመዳን 
ወር በችሮታ በድሆች መንፈስ በበለጠ ደስታን ያሰገቡ ነበር፡፡ (ከሳቸውና 
ከአባታቸው አላህ ይውደድና) ኢብን አባስ የተበሉ የነበያችን ባልደረባ 
የሚከተለውን አውርተዋል፡፡ ያላህ መላክተኛ የቸሮች ቸር ነበሩ፡፡ ችሮታቸው 
በጣም የሚበዛው ደግሞ በሮመዳን ወር ጂብሪል ጋር በሚገናኙበት ጊዜ ነበር፡፡ 
በዚህ ወር በየሌሊቱ ከጅብሪል ጋር እየተገናኙ ቁርኣንን ይማማሩ ነበር፡፡ በአላህ 
ይሁንብኝ ያለህ መላክተኛ በበጎ ሥራ ከልቅ ንፋስ የበለጠ ቸር ነበሩ፡፡ ይህም 
ታድያ ገንዘብ በመስጠት የተወሰነ ሳይሆን ወላጅ ማክበርን፣ ዝምድና መቀጠልን፣ 
መተዛዘን፣ መዋደድን እንዲሁም መብትና ግዴታ ማክበርንም ያካትታል፡፡ 

አንድ ሙስሊም በዚህ ውር አሁንም ቁርአን መቅራትና ትርጉሙን ማስተንተን 
ተራዊህን በመስገድ ኢባዳውን ሊያበረክት ይገባል፡፡ ነብያችን አንዲህ ይላሉ፡ 
በሙሉ እምነት መንዳንም አስቦ በሮመዳን ወር ሌለት ስግደት ያደረሰ ሰው ከዚያ 
በፊት የነበረው ወንጀሉ ይማርለታል፡፡ (ከርሳቸው አላህ ይውደድና) እናታችን 



አኢሻእንዲህ ብለዋል፡፡ ያለህ መላክተኛ አንድቀን በሌለት ወጡና መስጊድ ውስጥ 
ሰገዱ ሰዎችም አብረዋቸው ሰገዱ፡፡ ጧትም ሰውች ሰሊዚህ ስግደት አወሩ 
በሚቀጠለው ቀን ብዛት ያለቸው ሰዎች ተጨመሩ፡፡ አሁንም ጧት ሰዎች 
ስለስግደቱ ተነጋገሩ በሦስተኛው ቀን በመስጊድ የተገኙት ሰዎች ቁጥር በጣም 
ጨመረ፡፡ ነብያችንም ወጡና አብረዋቸው ሰገዱ፡፡ በአራተኛው ቀን መስጊዱ 
ሰዎችን አልቻለም፡፡ ነብያችንም ለፈጅር ሶላት እንጂ አልወጡም፡፡ የፈጅርን ሶላት 
አንደጨረሱ ወደሰዎቹ ዞር አሉና የምስክር ቃለን ተናገሩ ከዚያ (ከዚህ 
በመቀጠልም የናንተን ሁኔታ አጥቸው አይደልም ሌሊት ለስግደት ያልወጣሁት 
ነገር ግን ግድ ይደረግባችሁና እናነትም አቅም ታጡ ይሆናል ብየ ስለፈራሁ ነው 
አሉ)፡፡ በኋላ (ከርሳቸው አላህ ይውደድና) ዑመር ኢብን አልኸጣብ የተባሉት 
ኸሊፋ በዘመናቸው ሰዎች በአንድላይ እንዲስግዱ መወሰናቸውን አብደራህምን 
ኢብን አብደልቃሪዪ የተባሉት ባልደረባ እንዲህ በማለት አውርተዋል፡ (ከርሳቸው 
አላህ ይውደድና) ከዐመር ቢንኸጣብ ጋር ወደመስጊድ ወጣሁ ሰዎች ተበታትነው 
አንዱ ለብቻው ሌላው ጥቂት ሰዎችን እየመራ ሲሰግዱ አየን፡፡ እነዚህን ሰዎች 
አንድ አንባቢ አየመራቸው እንዲስግዱ ባሰባስባቸው ደግ ይመስለኛል አሉ፡፡ 
የሙስሎመችን መሰባሰብና እንዲነት በማሰብ ኡብይ ኢብን ካዕብ የተባሉት 
ባልደረባ እንዲመሯቸው አደረጉ፡፡ 

እዚህ ላይ እውነተኛ ፆም ማለት ከክፉ ሥራ፣ ወንጀልና ኃጢያት መፆም መሆኑን 
ለመረጋገጥ አንወዳለን፡፡ ከራሀብና ጥም የዘለለ ትርፍ የሌለው ስንት ፆመኛ አለ፡፡ 
ያለህ መላክተኛ (ሶ.ዐ.ወ.) አንዲህ ይላሉ (በዙ ሰዎች ከፆማቸው ያላቸው እጣ 
ፈንታ ረሀብና ጥም ብቻ ነው፡፡ ብዙ ሰዎችም የሌሊት ስግደታቸው እጣፈንታ 
እንቀልፍ ማጣት ብቻ ነው)፡፡ እንዲሁም እንዲህ ይላሉ (የሃሰትን ቃልና በሱም 
መስራትን ያላቆመ ሰው አላህ የሱን ምግብና መጠጥ መተው አይፈለገውም)፡፡ 
ጃቢር የተባሉ ባልደረባ እንደዚህ ብለዋል፡ ‹በምትፆምበት ጊዜ ጆረህ፣ዓይንህና 
ምላሰህ ከእርም ነገርና ውሸት ይጹሙ፡፡ አገልጋይህን ማሰከፋትህን ተው፡፡ ክብርና 
ርህራሄ ይኑርህ የጾምና የፍሰካህን ቀናት አኩል አታድርጋቸው፡፡ 

ሁላችንም የተባረከው የሮመዳን ወር የልግሳና፣ የጥረትና የሥራ ወር መሆኑን 
የማወቅ ግዴታ አለብን፡፡ በድካምና ዝለት ምክኒያት ጥረታችንና ስራችን ከሌላው 
ወራት ጥረታችን ሊቀንስ አይገባም፡፡ በርካታ ሰወች ለስንፍናና ድካም በመሸነፍ 
በሮመዳን ወር መተኛት ያበዛሉ፡፡በዚህም የሰዎችን ጥቅም ይጋፋሉ፡፡ ይህ ደግሞ 
አላህን መፍራት ከሆነው ከፆም መሰረታዊ አላማ ጋር ይፃረራል፡፡ አላህ እንዲህ 
ብሏል፡ 



لَّكُمْ  كُمْ لَعَ لِ ْ ن قـَب امُ كَمَا كُتِبَ عَلَى الَّذِينَ مِ َ ْكُمُ الصِّي نُوا كُتِبَ عَلَي ا أَيُّـهَا الَّذِينَ آمَ َ ي
تـَّقُونَ   تـَ

ትርጉሙም (እናንተ ያመናችሁ ሆይ! ፆም በነዚያ ከናንተ በፊት በነበሩት (ህዝቦች) 
ላይ እንደተጻፈ በናንተም ላ ተጻፈ፡፡ (ተደነባ) ልትጠነቀቁ ይከጀላልና) ማለት 
ይሆናል፡፡ አላህን መፍራት ለትክትናና ስንፍና በመሸነፍ ሳይሆን በኢባዳ፣ 
በመልካም ሥራና በታማኝነት የአላህን ትእዛዝ በመከታተል ነው እውን ሊሆን 
የሚችለው፡፡ 

ከፆመኛ ባህርዮች እጅግ በጣም የተለየ የሚባለው የአላህን ትእዛዝ መከታተል 
የሚለው ጉዳይ ነው፡፡ ይህም ታድያ በስራ ግዴታን መወጣትን ያካትታል፡፡ 
ስግደታችንና ፆማችን የሚከታተለው ጌታችን ስራችንን በሚገባ ማከናወናችንን 
ወይንም ለይስመላ መስራታችንንም ይከታተላል፡፡ 

አንደ ሰው ልዩ ትኩረት ከሚሰጣቸው ነገሮች ተቀዳሚው የተፈቀደ ስራ ውጤትና 
ተቀባይነት ያለው ፀሎት ነው ስንል አንዳችን ደመወዝ እተቀበለ ለስራው ተገቢውን 
ጥረት የማያደርግ ከሆነ ያሰው እርም ነግር እየበላ መሆኑን ልንገነዘብ ይገባል፡፡ 
ምክኒያቱም እንደዚያ ከሆነ ያለስራ ደመወዝ ወሰደ ማለት ስለሚሆን ነው፡፡ 
በተጨማሪም የግልም ይሁን የመንግስት የሥራውን ውል፣ ቃልና መስፈርትም 
ያጓደለ ይሆናል፡፡ 

ይህን ቃሌን ተናገርሁ ለኔም ለናንተም ከአላህ ምሀረትን እጠይቃለሁ፡፡ 

  ምስጋና ሁሉ ለአለማቱ ጌታ ለአላህ ይገባው፡፡ ብቸኛ አጀጋሪ ከሌለው 
አላህ በስተቀር በእውነት የሚገዙት አምላክ እንደሌለ እመሰክራለሁ፡፡ 
እንዲሁም ነብያችን ሰይዲና ሙሐመድ የእሱ ባሪያና መልእክተኛ 
በመሆናቸውም እመሰክራለሁ፡፡ ጌታዬ ሆይ! እዝነትህን፣ ሰላምህንና 
በረከትህን በሳቸው፣ በቤተሰቦቻቸውና በመላ ባልደረቦቻቸው አውርድ፡፡ 
 
ሙስሊም ወንድሞቸ፡ 
ስራና ኢባዳ መንትያዎች ናቸው ኢባዳ ለአላህ አጥርተን የምናከናውነው ስራ ሲሆን 
በታማኝነት የምንፈጽመውም ስራ የአላህ የሆነ ኢባዳ ነው፡፡ ይህን ማለትም አንዱ 
ከሌላው ሊለይ አይችልም ማለት ነው፡፡ አላህ (ሱ.ዐ.) እንዲህ ይላል፡ 

         
ُلِ  ُوا وَق ُ  فَسَیَرَى اعْمَل َكُمْ  اللهَّ ُھُ  عَمَل ُونَ  وَرَسُول مُؤْمِن ونَ  وَالْ َىٰ  وَسَتُرَدُّ ل ِ غَیْبِ  عَالمِِ  إ وَ  الْ

ھَادَةِ  مَا فَیُنَبِّئُكُمْ  الشَّ ِ ُونَ  كُنْتُمْ ب   تَعْمَل



ትርጉም (በላቸውም ሥሩ አላህ ስራችሁን በርግጥ ያያልና መላክተኛውና 
ምእምናንም (እንደዚሁ ያያሉ) ሩቁንና ቀርቡን ሁሉ አዋቂ ወደሆነው (አላህ) 
በእርግጥ ትመለሳላችሁ፡፡ትሰሩትም የነበራችሁትን ሁሉ ይነግራችኋል) ማለት 
ይሆናል፡፡ 

የነብያችንን፣ የባልደረቦቻቸውን እንዲሁም በመላው የእስልምናን ታሪክ 
ስንመራመር የሮመዳን ወር ስራና የምርት ወራት መሆኑን በግልጽ አናያለን፡፡ 
እንዲያውም በርካታ የእስላማዊ ድሎች የተከሰቱት በዚሁ በሮመዳን ወር ነበር፡፡ 
በመሆኑም ይህ ወር የድሎች ወር ነው ማለት ይቻል፡፡ እውነት ከከንቱ የተለየበት 
ታላቁ የበድር ድል የተከናወነው በሮመዳን ውር ነበር፡፡ ታላቁ አላህ በዚያን ጊዜ 
ምእምናን ቁጥራቸውና ትጥቃቸው እጅግ አነስተኛ ቢሆንም በፈቃዱ ድል 
በማቀዳጀት እንዳከበራቸው እንዲህ ሲል ይገልፃል፡  

أنَتُمْ أَذِلَّةٌ   دْرٍ وَ َ ب صَرَكُمُ اللَّهُ بِ لَقَدْ نَ ونَ  وَ لَّكُمْ تَشْكُرُ اتـَّقُوا اللَّهَ لَعَ ينَ     فَ نِ لْمُؤْمِ ِ قُولُ ل ذْ تـَ إِ
بُّكُم بِثَلاَ  ُمِدَّكُمْ رَ كُمْ أَن ي َ ي َكْفِ ينَ أَلَن ي ِ نزَل لاَئِكَةِ مُ ةِ آلاَفٍ مِّنَ الْمَ لَىٰ    ثَ وا بـَ ن تَصْبِرُ إِ

بُّكُم بِخَمْسَةِ آلاَفٍ مِّنَ الْمَلاَئِكَةِ  مْدِدكُْمْ رَ ُ ذَا ي وكُم مِّن فـَوْرِهِمْ هَٰ أْتُ َ ي ـَّقُوا وَ ت تـَ وَ
سَوِّ  ينَ مُ ُكُم بِهِ    مِ تَطْمَئِنَّ قـُلُوب ِ ل ىٰ لَكُمْ وَ ُشْرَ لاَّ ب لَهُ اللَّهُ إِ ا جَعَ مَ نْ عِندِ وَ لاَّ مِ ا النَّصْرُ إِ مَ  وَ

زيِزِ الْحَكِيمِ    اللَّهِ الْعَ

ትርጉሙም (በበድርም እናንተ ጥቂቶች ሁናችሁ ሳለ አላህ በእርግጥ ረዳችሁ፡፡ 
አላህንም ታመሰግኑት ዘንድ ፍሩት፡፡ ለምእምናን ጌታችሁ በሦስት ሺህ መላእክት 
የተወረዱ ሆነው ቢረዳችሁ አይበቃችሁምን በምትል ጊዜ (አስተውስ)፡፡ አዎን 
ብትታገሱና ብትጠነቀቁ ከዚህም ፍጥነታቸው (ጥላቶቻችሁ) ቢመጡባችሁ 
ጌታችሁ ምልክት ባላቸው አምስት ሺህ መላእክቶች ይረዳችኋል፡፡ አላህም 
(እርዳታውን) ለናንተ ብስራትና ልቦቻችሁ በርሱ እንዲረኩ እንጂ አላደረገም፡፡ 
ድልም መንሳት አሸናፊ ጥበበኛ ከሆነው አላህ ዘንድ እንጂ ከሌላ አይደለም፡፡ 

ታላቁ አላህ መላክተኛውንና ምእምናን ያከበረበት እንዲሁም ከህደትና ከሃዲዎችን 
ያዋረደበት ታላቁ የመካ ከፈታ ድልም የተከናወነው በዚሁ በሮመዳን ወር ነበር፡፡ 
በዘመናችንም ታላቁ አላህ ግብጽ ክብሯንና ምድሯን እንዲታስመልስ ስኬትን 
የቸረበት የሮመዳን አስር (ኦክቶበር ስድስት) ድል የተከሰተው በሮመዳን ወር ነበር፡
፡ የግብጽ ጦር አርማ አላሁ አክብር፣ ጾም፣ ሰግደትና የልብ ጸሎት ስለነበር ሙሉ 
ድል ተቸረ፡፡ ለሃማኖት፣ ለአገርና ለክብር ባደረገው ትግል ጠላትን ከሀገር አባረረ፡፡ 



ያም ተግባሩና ያተቀዳጀው ድል በግብጽ ጥቃትን ለመፈጸም ለሚያስብ ወገን ሁሉ 
ተጨባጭ ትምህርት ሆነ፡፡ 

ድልን እንዲንቸርና የፍትህና እውነትን መሰረት ለማጠናከር፣ አገርና ክብርን 
ለመጠበቅ አቅም እንዲኖረን እንዲሁም የሙስሊሙ ማሀበረሰብን ከአለም 
ማሀበረሰብ መካከል ቦታና ሞገሱን ያስመልስ ዘንድ በተለያዩ የህወታችን ዘርፎች 
የመሮመዳንን መንፈስ እንደገና ማስመለስ እጅጉን ያሰፈልገናል፡፡ ይህም ሊረጋገጥ 
የሚችለው አንድ አቋም በመያዝ፣ ለአንድ አላማ በመስራት፣ ጥረትን በማስፋትና 
ለመላ የሰው ልጅ መልካምን በመስራት ብቻ ነው፡፡  

 

የአለማቱ ጌታ ጌታችን ሆይ! በሻዕባን ወር በረከትን አብዛልን ከሮመዳንም አድርሰን 
እሱንም ከኛ ተቀበለን፡፡ 


